
				এই পাতাটির মুদ্রণ সংশোধন করা প্রয়োজন। 
ኻኣ
আলোচ্য বিষয়-আপিসের কুটনীতি এবং অনাথের প্রতিপত্তি ক্ষয় করিবার উপায় উদ্ভাবন। দুটি ছেলেমানুষ কেরাণী বারান্দায় দাড়াইয়া সিগারেট টানিতে টানিতে গল্প করিতেছে। কৰ্ম্মব্যস্ততার গুঞ্জনধ্বনির বদলে আজ আপিস জুড়িয়া উঠিয়াছে গল্পগুজবের চাপা কলরব । কয়েকজন বৃদ্ধ কন্মচারী শ্ৰান্ত চোখ বুজিয়া ঝিমাইতেছে আর পাঁচুকে যথারীতি সতর্ক করিয়া না দিয়া টেবিলে পা তুলিয়া দিয়া কেষ্টবাবু হইয়া পড়িয়াছে নিদ্রাগত ।
সত্যপ্ৰিয়র দামী মোটরটি নিঃশব্দে আসিয়া দাড়াইল, হাতীর দাতের ছড়িটি হাতে করিয়া সত্যপ্রিয় নিঃশব্দে সিড়ি দিয়া উপরে উঠিতে লাগিল। আপিসের আবহাওয়ায় যেন একটা বৈদ্যুতিক প্রবাহ বহিয়া গেল। কি ভাগ্যে মোটর আসিয়া দাঁড়ানমাত্ৰ পাচুর চোখে পড়িয়াছিল, চাপা গলায় অনাথকে খবরটা দিয়াই সে উপরে ছুটিয়া গেল। তারপর চওড়া একটা কাগজের তলে চাপা পড়িয়া গেল শিল-নোড়া, যুবক কেরাণী দুটির হাতের সিগারেট পায়ের তলে পিষিয়া গিয়া হাতে দেখা দিল কলম, বৃদ্ধ কন্মচারী ক’জন চমকিয়া সজাগ হইয়া উঠিল, কেঁাচার খুটে চোখ মুছিয়া কেষ্টবাবু পরীক্ষা করিতে লাগিল মোটা একটা হিসাবের খাতা ; আপিসটা হঠাৎ হইয়া গেল অস্বাভাবিক রকম স্তব্ধ । সত্যপ্রিয় মৃদু একটু হাসিল। এরকম নিঃশব্দ পূজায় সে বড় তৃপ্তি পায়। এক একটি ঘরের সন্মুখ দিয়া সত্যপ্রিয় যায় আর ঘরের ভিতরের কৰ্ম্মচারীরা তড়াক তড়াক করিয়া উঠিয়া দাড়ায়, সত্যপ্রিয় চাহিয়াও দেখে নাই। তবে এ ঘরে ঢুকিবামাত্ৰ পাটসনের ওপারে কেষ্টবাবু যে লাফাইয়া উঠিয়া দাড়াইতে গিয়া চেয়ারটাই উল্টাইয়া দিল, আর এপারে জ্যোতিৰ্ম্ময় ঘাড় গুজিয়া লিখিতেই লাগিল, এটা চাহিয়া দেখিল। একটুক্ষণের জন্য মনে হইল, দেয়াল আর পাটসনের শেষপ্রান্তের কয়েকহাত ব্যবধানের মধ্যে দাড়াইয়া সত্যপ্ৰিয় ঠিক করিতে পারিতেছে না। কাৱ অংশে পদাৰ্পণ কৱিবে । এ ধরণের সমস্যায়। সত্যই সত্যপ্ৰিয়র বিরক্তিও জাগে, কৌতুকও বোধ হয়। ব্যাপারটা হাস্যকর বটে, কিন্তু তুচ্ছ নয়। যার অংশে পা দিবে সেটা হইবে তার সম্মান ও পুরস্কার, অন্যজনের পক্ষে যা তিরস্কারের সমান ।
‘এদিকে আসুন কেষ্টবাবু, দুজনে জ্যোতিষ্মায়বাবুৱ অতিথি হওয়া যাক। কি লিখছেন জ্যোতিষ্মায়বাবু?”

